
Басқа елдердiң аумағында болған ұрыс қимылдарында әскери борышын өтеу кезiнде 
қаза тапқан қазақстандық жауынгерлерге ескерткiш орнату туралы

Қазақстан Республикасы Үкiметiнiң Қаулысы 1997 жылғы 13 тамыздағы N 765
      Қаза тапқан қазақстандық жауынгерлердi мәңгi есте қалдыру мақсатында Қазақстан
Р е с п у б л и к а с ы н ы ң  Ү к i м е т i  қ а у л ы  е т е д i :  
      1. Қазақстан Республикасы Бiлiм, мәдениет және денсаулық сақтау министрлiгiнiң, 
Алматы қаласы әкiмiнiң, Ауғанстанда қаза тапқан жауынгерлерге ескерткiш 
мемориалын орнату жөнiндегi қордың Ауғанстанда, Кореяда, Вьетнамда және басқа да 
елдердiң аумағында болған ұрыс қимылдарында әскери борышын өтеу кезiнде қаза 
тапқан қазақстандық жауынгерлерге Алматы қаласында ескерткiш орнату туралы 
ұсынысы қабылдансын (бұдан әрi -  Ескерткiш). 
      2 .  А л м а т ы  қ а л а с ы н ы ң  ә к i м i :  
      28 гвардияшы-панфиловшылар атындағы саябақ аумағында Ескерткiштiң 
қ ұ р ы л ы с ы н а  ж е р  у ч а с т к е с i н  б ө л с i н ;  
      Қазақстан Республикасы Бiлiм, мәдениет және денсаулық сақтау
 
министрлiгiмен бiрлесе отырып, Ескерткiштiң ең таңдаулы жобасын
айқындау мақсатында ашық конкурс өткiзсiн;
     Ескерткiштiң құрылысы жөнiндегi бас мердiгердi тендерлiк
негiзде айқындасын.
     3. Ескерткiштi жобалау мен орнату Ауғанстанда қаза тапқан
жауынгерлерге ескерткiш мемориалын орнату жөнiндегi қордың қаражаты
есебiнен жүзеге асырылатындығы назарға алынсын.
     4. Осы қаулы қол қойылған күннен бастап күшiне енедi.

     Қазақстан Республикасының
     Премьер-Министрi

